
BORGARRÁÐ 15.12.'16: Fyrirspurn borgarráðsfulltrúa Sjálfstæðisflokks varðandi sölu 
eigna frá Reykjavíkurborg til Félagsbústaða hf. R16120063

Óskað er eftir greinargerð um áhrif fyrirliggjandi hugmynda meirihluta borgarstjórnar um 
sölu eigna frá Reykjavíkurborg til Félagsbústaða hf. Sérstaklega er óskað eftir því að fram fari 
greining á því hvort og þá hvaða breytingar umrædd eignasala kunni að hafa í för með sér 
fyrir viðkomandi íbúa en allar þessar eignir eru nú nýttar af velferðarsviði Reykjavíkurborgar. 
Þá er óskað eftir umsögn fjármálaskrifstofu Reykjavíkurborgar um málið, m.a. hvaða áhrif 
fyrirhugaðar breytingar kunni að hafa á stöðu A- og B- hluta Reykjavíkurborgar. 

UMSÖGN

Viðtakandi:   Borgarráð

Sendandi:   Skrifstofa borgarstjóra og borgarritara

Fyrirspurn borgarráðsfulltrúa Sjálfstæðisflokks varðandi sölu eigna frá Reykjavíkurborg 
til Félagsbústaða hf. 

Þann 15. desember 2016 var svohljóðandi fyrirspurn lögð fram af borgarráðsfulltrúa 
Sjálfstæðisflokks:

Óskað er eftir greinargerð um áhrif fyrirliggjandi hugmynda meirihluta borgarstjórnar 
um sölu eigna frá Reykjavíkurborg til Félagsbústaða hf. Sérstaklega er óskað eftir því 
að fram fari greining á því hvort og þá hvaða breytingar umrædd eignasala kunni að 
hafa í för með sér fyrir viðkomandi íbúa en allar þessar eignir eru nú nýttar af 
velferðarsviði Reykjavíkurborgar. Þá er óskað eftir umsögn fjármálaskrifstofu 
Reykjavíkurborgar um málið, m.a. hvaða áhrif fyrirhugaðar breytingar kunni að hafa á 
stöðu A- og B- hluta Reykjavíkurborgar. 

Með bréfi dags. 17. febrúar sl. óskaði skrifstofa borgarstjórnar eftir umsögn skrifstofu 
borgarstjóra og borgarritara um fyrri hluta fyrirspurnarinnar. 

Líkt og fram kemur í greinargerð um sölu á eignum til Félagsbústaða dags. 14. desember 
2016 þá hafa Félagsbústaðir hf. allt frá stofnun félagsins sérhæft sig í rekstri íbúðarhúsnæðis. 
Við stofnun félagsins færðist til þess megin stofn íbúðareignar Reykjavíkurborgar. Í 
eignasafni eignasjóðs sátu þó eftir fasteignir þar sem íbúðir voru hluti af öðru húsnæði s.s. 
þjónustumiðstöðvum. Á árinu 2005 voru þessar eignir færðar til Félagsbústaða hf. með 
örfáum undantekningum t.d. í þeim tilfellum þegar íbúar voru ekki með fasta búsetu í þeim. 
Með eignasölunni nú er verið að taka þetta skref til fulls og flytja þær eignir sem ekki voru 
fluttar þá, auk þeirra eigna sem Reykjavikurborg eignaðist með tilflutningi málaflokks fatlaðs 
fólks frá ríki til sveitarfélaga. Eignir þessar eru að stærstum hluta íbúðarhúsnæði og því er 
talið hagkvæmt að Félagsbústaðir hf. eigi þær og sjái um rekstur þeirra í samstarfi við 
velferðarsvið Reykjavíkurborgar.

Með tilfærslunni er verið að færa þá sem búið hafa í búsetuúrræðum eða þjónustuíbúðum á 
vegum Reykjavíkurborgar undir sama hatt. Hingað til hefur velferðarsvið niðurgreitt leigu hjá 
hluta hópsins en eftir breytingarnar á lögum um húsnæðisbætur sem tóku gildi um síðustu 



áramót öðluðust íbúar í umræddum búsetuúrræðum rétt á að sækja um sérstakan 
húsnæðisstuðning til Reykjavíkurborgar. Þar sem ekki er um leigusamninga að ræða eins og í 
skammtímavistunum og vistheimilum barna er einungis um eignarhaldsskipti að ræða sem 
hefur engin áhrif á þá sem nýta sér úrræðin. 

Í umsögn fulltrúa Bjartrar framtíðar, Vinstri grænna, Samfylkingarinnar og áheyrnafulltrúa 
Pírata í velferðarráði dags. 19. desember sl. kemur fram að ekki hafi verið grundvöllur fyrir 
því að salan færi til umfjöllunar notendaráða íbúa viðkomandi húsnæðis þar sem þau hafi ekki 
verið til staðar nema í tilviki Seljahlíðar þar sem starfandi er heimilisráð. Íbúum Seljahlíðar 
hafi verið kynnt fyrirhuguð breyting á eignarhaldi húsnæðisins en að ætla megi að 
breytingarnar séu til bóta fyrir notendur vegna beinna aðgengis að upplýsingum og ráðgjöf hjá 
leigusala. Þá leggi velferðarráð áherslu á að jafnræðis sé gætt meðal leigutaka í félagslegu 
húsnæði á vegum borgarinnar og að leiguverð sé gagnsætt og sanngjarnt. Í þeim 
búsetuúrræðum sem breytingin nái til verði hún innleidd í þrepum. Líkt og fram komi í 
minnisblaði velferðarsviðs, dags. 19. desember 2016 verði stuðst við sambærilega 
aðferðarfræði og samþykkt var af velferðarráði að beita í tengslum við breytingu á 
leiguverðskerfi Félagsbústaða sem til standi að innleiða í febrúar 2017.

 

 Helga Björg Ragnarsdóttir
skrifstofustjóri 

